
Procesverbal

Né mbledhje morén pjesé: EImi Recgica, Qerim Bajrami, Blerta Deliu-Kodra, Luljeta Veselaj-Gutaj,
Ismet Beqiri, Puhie Demaku, Pal Lekaj dhe Zafir Berisha.

Mungoi:.Teuta Rugova

Pjesémarrés té tjeré: Lumnije Murati, ZRPK, Gurjeta Zeka, LVV, EugenCakolli, KDI, Blerta
Bejtullahu, EUSR/EU Office dhe media.

Nga zyra e Komisionit: Minire Hasani dhe Manush Krasnigi.
Mbledhjen e kryesoi: EImi Regica, kryetar i Komisionit.

Rendi i dités:

=

Miratimi i rendit té dités;

2. Miratimi i procesverbalit nga mbledhja e mbajtur mé 12.12.2016 dhe dy procesverbale nga
mbledhjet e mbajtura mé 19.12.2016;

Miratimi i Raportit vjetor té punés sé Komisionit;

Hartimi i Planit dhe Programit té punés sé Komisionit pér vitin 2017;

Shqgyrtimi i Projektligjit pér ratifikimin e Marréveshjes pérkitazi me themelimin e Fondit té
Ballkanit Peréndimor;

Diskutim né lidhje me kérkesén e deputetes znj. Puhie Demaku;

Informaté lidhur me organizimin e Samitit té kryetaréve té komisioneve té jashtme parlamentare;
8. Té ndryshme.

1. Miratimi i rendit té dités

Kryetari konstatoi se Komisioni miratoi rendin e dités.



Elmi Recica - Sa i pérket ndalimit t¢ z. Haradinaj né Francé, éshté béré njé deklaraté né emér té
komisionit dhe se i ka shkruar edhe homologes sé tij né Francé qé ta mbéshtesé Kosovén né kété proces.
Rreth ¢éshtjes sé trenit Komisioni ka njé géndrim unik dhe pa dallime.

2. Miratimi i procesverbalit nga mbledhja e mbajtur mé 12.12.2016 dhe dy procesverbale nga
mbledhjet e mbajtura mé 19.12.2016

Kryetari konstatoi se Komisioni miratoi procesverbalin nga mbledhja e mbajtur né 12.12.2016 si dhe dy
procesverbale nga mbledhjet e mbajtura mé 19.12.2016.

3. Miratimi i Raportit vjetor té punés sé Komisionit

Kryetari konstatoi se Komisioni miratoi Raportin vjetor té punés sé Komisionit.

4. Hartimi i Planit dhe Programit té punés sé Komisionit pér vitin 2017

Elmi Regica, tha se anétaréve té Komisionit u éshté shpérndaré propozim-plani dhe programi i punés sé
Komisionit pér vitin 2017 dhe propozoi gé ai té diskutohet dhe miratohet né mbledhjen e radhés.

Kryetari konstatoi se Komisioni né mbledhjen e radhés do té diskutojé dhe miratojé Planin dhe
programin e punés pér vitin 2017.

5. Shqgyrtimi i Projektligjit pér ratifikimin e Marréveshjes pérkitazi me themelimin e Fondit té
Ballkanit Peréndimor

Elmi Recica, njoftoi se Projektligjin pér ratifikimin e Marréveshjes pérkitazi me themelimin e Fondit té
Ballkanit Peréndimor, Komisioni e ka shqyrtuar edhe mé herét dhe se ky projektligj i éshté shpérndaré
deputetéve mé 15 dhjetor 2016. Mé tej njoftoi se Komisioni éshté ngarkuar si Komision Funksional gé
ta shqyrtojé kété projektligj dhe t’ia parages Kuvendit raportin me rekomandime.

Pér projektligjin, tha se pérmban 3 nene dhe ka pér géllim té ratifikojé Marréveshjen pér themelimin e
Fondit té Ballkanit Peréndimor, pérmes sé cilit promovohet zhvillimi i bashképunimit ndérmjet Paléve
Kontraktuese, forcimi i lidhjeve, integrimi i paléve kontraktuese né BE dhe prezantimi i pérbashkét né
vendet e treta.

Puhie Demaku, tha se ky Projektligj éshté shqetésues pér arsye se pérmbajtja e marréveshjes, e cila do
té ratifikohet me miratimin e kétij projektligji, do ta shndérronte né njé marréveshje ndérkombétare ku
Kosova e pranon vetén me fusnoté. Fondi pér Ballkanin Peréndimor, tha se éshté nismé e re gé po
krijohet dhe Kosova do té mund té pérfagésohej si republiké e ploté me sovranitet té ploté.

Znj. Demaku tha se né kéto marréveshje ku edhe Shqipéria ka rol ky¢, do té ishte e mundur té ushtrohet
trysni, e nése Serbisé kjo nuk i pélgen le té térhiget nga kjo marréveshje dhe jo Kosova té mangésojé
vetén. Ajo shprehu mendimin gé té votohet kundér kétij projektligji pér shkak se do té krijohej njé
precedent i démshém.

Zafir Berisha, shprehu mendimin se nuk mund té procedohet ky projektligj ashtu si¢ éshté, sepse
mosidentifikimi i shteti t& Kosovés éshté pengesé dhe do té votojé kundér kétij projektligji. Ai mé tej
shtoi se fusnota e vendosur tregon varésiné ndaj njé shteti, me té cilin kemi probleme dhe kjo fusnoté
vjen si rezultat i bisedimeve shumé té démshme pér Kosovén dhe gé Kosovén e kané béré shtet jo
funksional.

Blerta Deliu-Kodra, tha se éshté njé marréveshje e réndésishme pér faktin gé po béhet fjalé pér njé
fond té Ballkanit Peréndimor, e gé si géllim bazé e ka edhe nxitjen e proceseve integruese té vendit. Znj.
Deliu-Kodra tha se e ndané shgetésimin me kolegét lidhur me fusnotén, megjithaté, tha se duhet té jemi
té vémendshém karshi kétij procesi. Ajo tha se Kosova nuk duhet té pérjashtohet nga njé proces i
réndésishém, por té shihet mundésia e fusnotés, e cila né disa raste edhe pse ka ekzistuar, ne kemi arritur
qé té jemi vizualisht né shumé shtete.

Sa i pérket pérjashtimi té Serbisé, Deliu tha se Serbia nuk do té pérjashtohet nga njé mekanizém i tillé
edhe nése insistojmé, por duhet té rishikohet né seancé plenare se si do té votohet ratifikimi i njé
marréveshje qé e ka fusnotén.

Deliu-Kodra njoftoi se Kosova éshté pjesé e Asamblesé Parlamentare té€ Evropés Jug-Lindore si dhe e
shumé mekanizmave tjeré rajonalé dhe se duhet té jemi té kujdesshém se né ¢faré forme do t’i gasemi
pjesémarrjes toné né kété fond

Pal Lekaj, tha se Kosovés i duhet integrimi né té gjitha institucionet, por i duhet njé integrim si shtet
dhe jo me fusnoté. Sa i pérket projektligjit, tha se do té ishte miré po té ishte prezent edhe ministri i
Punéve té Jashtme dhe té bisedohej né detaje kjo marréveshje, mirépo kjo marréveshje késhtu sic éshté
nuk i kontribuon forcimit té shtetit. Lekaj shprehu mendimin se edhe marréveshjet e méhershme kané
gené té démshme pér Kosovén dhe se dihen pasojat dhe synimet e tyre, sepse éshté vetém Serbia qé e
kundérshton kété. Né marréveshje nuk ka paré se sa éshté ai fond dhe ¢ka pérfiton Kosova nga ky fond,
pérpos disa fonde té vogla né fushén e arsimit, shéndetésisé dhe kulturés. Ai shtoi se nuk duhet té biem
né lajthitje, sepse Serbia ndoshta ka insistuar gé Kosova té jeté pjesé e késaj marréveshje me géllim gé
Kosova té mos njihet si shtet.

Ismet Beqiri, tha se vendosja e fusnotés né kété rast nuk ka gené vullnet yni, mirépo, kjo nuk do té
thoté se do té heqim doré gé té ngrisim zérin pér kété fusnoté. Sa i pérket kétij projektligji , Beqiri tha se
nuk po votohet pér fusnoté, por pér njé projektligj gé Kosovén e bén pjesé té njé organizimi gé ka té
béjé me Ballkanin Peréndimor.

Beqiri shprehu mendimin se do té ishte gabim nése nuk pérfitohet nga Ky rast sepse prezenca joné do té
ishte njé pérfitim pér Kosovén, dhe se refuzimi yné nuk i ndihmon géndrimit toné gé Serbia té largohet.
Ai mé tej shtoi se né organizime té ndryshme, ministrat e kané léshuar konferencén, por do té ishte
gabim qé ta pérjashtojmé vetén dhe pse mos té detyrohet Serbia té largohet pér shkak té prezencés sé
Kosovés.

Qerim Bajrami, njoftoi se Komisioni kété marréveshje e ka pasur né shqyrtim dhe e ka proceduar pér
Kuvend, mirépo atje nuk ka pasur numér té mjaftueshém pér miratimin e kétij projektligji, pér shkak té
mungesés sé 80 deputetéve qé do té duhej té ishin té pranishém.

Bajrami, tha se nuk e sheh té arsyeshme gé tani ky projektligj t¢ mos miratohet nga Komisioni dhe té
procedohet pér Kuvend. Lidhur me kété marréveshje, tha se sipas saj Kosova éshté anétare e barabarté



me vendet e tjera, dhe se sipas saj vendoset me konsensus té vendeve anétare, e po ashtu, theksoi se
éshté e réndésishme pér ne gé té jemi pjesémarrés né té gjithé mekanizmat rajonalé.

Luljeta Veselaj-Gutaj, theksoi se sa i pérket pérfagésimit t¢ Kosovés me fusnoté, éshté shqetésim i té
gjithéve, mirépo marréveshje dhe projektligjet e tilla jané té réndésishme pér Kosovén. Komisioni duhet
ta mbéshtes kété projektligj dhe té debatohet né Kuvend, ku edhe ministri do té jep sqarime té
métutjeshme se cka mund té béhet dhe ¢faré forme mund té gjejmé lidhur me fusnotén.

Puhie Demaku - Sa i pérket fondit, né letér jemi anétar té barabarté, por nése marréveshjet brenda
fondit arrihen me konsensus, atéheré Serbia do té luftojé dhe pse ne mos ta luftojmé paraprakisht qé té
pérfagésohemi denjésisht. Me rastin e anétarésimit né njé forum ekzistues pranohen rregullat
ekzistuese, ndérsa né kété rast Kosova po pranon gé né fillim té themelojé rregulla kundér vetés, duke u
paragit me fusnoté. Znj. Asnjé fond nuk éshté ¢mim gé Kosova duhet paguar pér hegje doré nga
subjektiviteti ndérkombétar e shtetéror.

Blerta Deliu-Kodra -Njé argument i réndésishém qé té jemi pjesé e Fondit té Ballkanit Peréndimor
éshté fakti se ky fond e ka gendrén né Republikén e Shqipérisé dhe udhéhiget nga Shqipéria. Nése
vendimet né té gjithé mekanizmat rajonalé merren me konsensus, atéheré kétu shoh njé gatishméri té
madhe té té gjitha shteteve té rajonit gé ta ndihmojné Kosovén gé té jeté pjesé e projekteve gé lidhen me
edukimin, mjedisin, rininé dhe projekte t& ndryshme ndérkufitare. Duhet té diskutohet pér céshtjen e
fusnotés gé éshté shqgetésim, por nuk éshté interes i Kosovés qé té pérjashtohet nga kéta mekanizma.

Zafir Berisha - Cilido fond apo mekanizém ku Kosova nuk pérfagésohet si shtet, duhet t¢ mendohet
miré para anétarésimit. Do té votoj kundér dhe do té loboj gé kjo marréveshje me gjithé té mirat gé
mund t’i keté, por qé simbolizon se Kosova nuk éshté e barabarté me vendet tjera, t€ mos kalojé.

Pal Lekaj - Megé ministrat i kané Iéshuar takimet pér shkak té fusnotés, atéheré pse té legjitimohet kjo
né Kuvend. Me kété, Kosova kthehet né kohén e UNMIK-ut, me rezolutén 1244.

Elmi Recica -Jané duke ndodhé ndryshme rrénjésore si né Ballkan ashtu edhe né boté, éshté duke u
rikthyer lufta e ftohté dhe kjo é&shté paré me rastin e trenit dhe me pozicionim toné, té Serbisé dhe
shteteve mike dhe kundérshtare. Prej Rambujesé e tutje, sa i pérket sa i pérket diplomacisé, ne pér heré
té paré kemi krijuar aleanca dhe duhet t’i ruajmé ato.

Blerta Deliu Kodra - Pér shkak té fusnotés ka pasur shumé deputeté e ministra gé jané térheqé nga
takime té réndésishme, por faza né té cilén po kalon Kosova si shtet duhet té keté njé vémendje shumé té
shtuar karshi proceseve integruese.

Ismet Beqiri - Ne pérfagésojmé subjekte t& ndryshme politike dhe duhet ta shprehim mendimin toné pa
asnjé presion.

Pas diskutimeve té anétaréve té Komisionit, kryetari konstatoi se Komisioni nxori kété

Pérfundim



Miratohet Projektligji pér ratifikimin e Marréveshjes pérkitazi me themelimin e Fondit t¢ Ballkanit
Peréndimor nr. 05/L-137, me shumicé votash.

6. Diskutim lidhur me kérkesén e deputetes znj. Puhie Demaku;

Elmi Recica njoftoi se kjo piké e rendit té dités éshté radhitur né bazé té kérkesés sé deputetes znj.
Demaku, gé né mbledhje té Komisionit té diskutohet pér sjelljet e ambasadores Alma Lama, ndaj
gazetarit t¢ KTV.

Puhie Demaku - Reagimi ndaj rastit té ambasadores Alma Lama éshté i vonuar. Po ndodh njé politizim
i tejskajshém i shérbimit té jashtém té Republikés sé Kosovés, dhe rezultatet e késaj po shpérthejné kohé
pas kohe, si¢ ka ndodhé edhe ky i fundit nga ambasadorja Lama. Sjelljet e ambasadores Lama nuk jané
befasi, ngase edhe me rastin e intervistés sé saj ajo ka shpérfagé njé temperament té pakontrolluar,
sjellje té pahijshme, té cilat nuk i pérkojné karakterit té njé ambasadori dhe njé shpirt tepér idhnak.
Rastin e fundit t¢ ambasadores Lama ndaj gazetarit z. XhemajlRexha e konsideroj tepér shqetésues,
sepse ¢do géndrim i njé ambasadori éshté géndrim i MPJ-sé dhe i Republikés sé Kosovés, gé pér pasojé
do duhej té kishim reagimin e menjéhershém té MPJ-sé dhe térhegjen e saj nga detyra.

Lidhur me kété rast propozoj gé té kérkohet nga MPJ-ja té ndérmerr masa té menjéhershme pér
shkarkim té ambasadores Lama nga detyra dhe té ftohet ministri i MPJ-sé pér raportim né komision
lidhur me shérbimin e jashtém.

Zafir Berisha - Ambasadorja Lama pérpos gé nuk i ka plotésuar kriteret pér té gené ambasadore, ajo
edhe né cilésiné e ambasadores mbané géndrime, té cilat nuk i béjné nderé diplomacisé. Kjo vije si
rezultat se niveli diplomatik ka réné vecanérisht né vitet e fundit. E pérkrahi propozimin e deputetes
Demaku gé Komisioni té kérkojé né pérputhje me ligjin né fuqi, g¢ MPJ-ja té ndérmerré masa ndaj
ambasadores Lama.

Elmi Recica - Fyerjet nuk do té duhej té ishin prezenté vecanérisht tek personat publiké. Sa i pérket
kompetencave lidhur me shérbimin e jashtém, si Komision e kemi vetém njé kompetencé, gé t’i
dégjojmé kandidatét e propozuar pér ambasadoré. Sa i pérket emérimeve té ambasadoréve, ne jemi né
pajtueshméri me ligjin.

Me rastin e marrjes sé detyrés, ata pérfagésojné shtetin toné. MPJ-ja e ka krijuar njé komision disiplinor
rreth rastit t& ambasadores Lama dhe presim rezultatet e atij komisioni.

Rreth rastit t&¢ ambasadores Lama, pajtohem me propozimin ¢é té ftohet ministri i MPJ-sé pér té
raportuar né Komision lidhur me shérbimin e jashtém dhe té kérkohet informaté me shkrim nga MPJ-ja
lidhur me procedurén né kété rast.

Ismet Beqiri - Né parim, si subjekt politik asnjéheré nuk pérkrahim daljen jashté kompetencave té
kujtdo qofté, nga ato gé jané té pércaktuara dhe duhet té kérkojmé nga té gjithé pérfagésuesit
institucionalé qgé té sillemi ashtu si¢ duhet té sillemi né raport me té gjithé ata té cilét pércjellin punén
toné. Né rastin konkret MPJ-ja i ka rregullat e veta dhe ¢do shérbyes duhet té punojé sipas rregullave
dhe t’i zbatojé ato dhe té mos kemi praktika té tilla né té ardhmen.

Blerta Deliu Kodra - Dikur si gazetare sé bashku me Alma Lamén kemi dalé bashkérisht kundér gjuhés
sé urrejtjes dhe ndasive gé ka pas nga shumé pérfagésues né vend, ndérsa ky rast éshté njé lIéshim i znj.
Lama, i cili nuk duhet té pérséritet assesi. Ka rregulla e ligje, té cilat sanksionojné veprimet dhe se
géndrimi i znj. Lama nuk pérfagéson géndrimin e vendit. Né takimet e radhés me MPJ-né do té
njoftohemi se deri ku kané shkuar procedurat me kété rast dhe bazuar né kompetencat tona té kérkojmé

gé njé gjuhé e tillé té mos pérséritet. Ka pasur edhe deklarata té kétilla té kolegéve tané deputeté qé nuk
e kané kursyer kété gjuhé, por tani znj. Lama duhet ta kuptojé se ajo e pérfagéson shtetin e Kosovés dhe
duhet té jeté e kujdesshme jo vetém né raport me gazetarét, por edhe né raport me respektimin e
pozicionit té saj té pérfagésueses sé akredituar té shtetit t¢ Kosovés

Pas diskutimeve té anétaréve té Komisionit, kryetari konstatoi se Komisioni nxori kété

Pérfundim

Lidhur me situatén e krijuar né mes té ambasadores Alma Lama me gazetarin e KTV-sé, té kérkohet
informaté me shkrim nga MPJ-ja, lidhur me veprimet e ndérmarra nga MPJ-ja, bazuar né rregullat e
sjelljes sé pérfagésuesve tané jashté vendit si dhe té ftohet ministri i MPJ-sé té raportojé lidhur me
Shérbimin Diplomatik té Republikés sé Kosovés.

7. Informaté lidhur me organizimin e Samitit té kryetaréve té komisioneve té jashtme
parlamentare;

Elmi Recica njoftoi anétarét e Komisionit pér organizimin e Samitit t€ Kkryetaréve té jashtém
parlamentar nga Komisioni, lidhur me Ballkanin Peréndimor dhe integrimet euroatlantike, nga data 19 -
22 shkurt 2016. Ai tha se pér organizimin e Samitit jané njoftuar Kryesia dhe Kryetari i Kuvendit dhe
anétarét e Komisionit dhe né vazhdimési do té mbahen té informuar.

8. Té ndryshme.

Elmi Recica- Céshtja e ndalimit té z. Haradinaj ka hapur shumé ¢éshtje dhe si komision parlamentar
duhet té kérkojmé sgarime dhe té angazhohemi gé té dimé se cka éshté duke ndodhur me Interpolin dhe
anétarésimin e Kosovés né Interpol. Lidhur me kété tha se ka idené qé té ftohen né raportim té gjithé
resorét shtetéroré qé jané té angazhuar né kété proces dhe té shohim se ¢ka mund té béjmé si Komision
parlamentar pér ta lehtésuar kété proces, pér té cilin duhet té béhet njé itinerar se kénd duhet ta
thérrasim.

Mbledhja pérfundoi né orén 12:05.

E pérgatiti:
Stafi mbéshtetés i Komisionit

Kryetari i Komisionit

Elmi Recica



